
უმაღლესი საგანმანათლებლო დაწესებულებების ავტორიზაციის საბჭოს 

სხდომის ოქმი №4 

თბილისი                                                                                                                               23.03.2020                

 

საქართველოს განათლებისა და მეცნიერების მინისტრის 2010 წლის 1 ოქტომბრის №99/ნ 

ბრძანებით დამტკიცებული „საგანმანათლებლო დაწესებულებების ავტორიზაციის 

დებულების“ 103-ე მუხლის პირველი პუნქტის საფუძველზე უმაღლესი საგანმანათლებლო 

დაწესებულებების ავტორიზაციის საბჭოს სხდომის ჩატარება მოხდა დისტანციურად, 

კომუნიკაციის თანამედროვე ელექტრონული საშუალებების, პროგრამა -Zoom-ის 

გამოყენებით. 

 

საბჭოს სხდომაში მონაწილე ყველა პირმა თანხმობა განაცხადა, რომ დისტანციური ფორმით 

მიეღო მონაწილეობა საბჭოს მუშაობის პროცესში.                                                                                                                              

 

სხდომას ესწრებოდნენ:  

 

უმაღლესი საგანმანათლებლო დაწესებულებების ავტორიზაციის საბჭოს (შემდგომში - 
საბჭო)  წევრები:  
თამარ ზარანდია - სსიპ - ივანე ჯავახიშვილის სახელობის თბილისის სახელმწიფო 

უნივერსიტეტის იურიდიული ფაკულტეტის დეკანი, ასოცირებული პროფესორი - საბჭოს 

თავმჯდომარე; 

ნუგზარ სხირტლაძე - შპს „კავკასიის უნივერსიტეტის“ ვიცე - პრეზიდენტი, პროფესორი,  

მათემატიკის კათედრის ხელმძღვანელი - საბჭოს თავმჯდომარის მოადგილე; 

თამარ ლაღიძე - კავკასიის საერთაშორისო უნივერსიტეტის სადოქტორო პროგრამის 

სტუდენტი - საბჭოს მდივანი; 

დავით ბოსტოღანაშვილი - შპს „აღმოსავლეთ ევროპის უნივერსიტეტის“ ხარისხის 

უზრუნველყოფის სამსახურის უფროსი, პროფესორი; 

ნინო ინასარიძე - სსიპ - ივანე ჯავახიშვილის სახელობის თბილისის სახელმწიფო 

უნივერსიტეტის ზუსტ და საბუნებისმეტყველო მეცნიერებათა ფაკულტეტის საბაკალავრო 

პროგრამის "გამოყენებითი ბიომეცნიერებები და ბიოტექნოლოგია" და სამაგისტრო 

პროგრამის " გამოყენებითი ბიომეცნიერებები" ხელმძღვანელი;  

მაია მანწკავა - სსიპ - ივანე ბერიტაშვილის ექსპერიმენტული ბიომედიცინის ცენტრის 

რეოლოგიისა და დიაგნოსტიკურ - ანალიტიკური სერვისების განყოფილების გამგე, 

მთავარი მეცნიერ - თანამშრომელი; 

მორისი შალიკაშვილი - სსიპ - ივანე ჯავახიშვილის სახელობის თბილისის სახელმწიფო 

უნივერსიტეტის იურიდიული ფაკულტეტის ასოცირებული პროფესორი; 

ირმა ჭანტურია - შპს „ღვინის ლაბორატორიის“ დირექტორი; 

ირაკლი კოხრეიძე - სსიპ - თბილისის სახელმწიფო სამედიცინო უნივერსიტეტის ვიცე - 

რექტორი, ონკოლოგიის დეპარტამენტის ასოცირებული პროფესორი; 

თამარ იოსელიანი - საქართველოს ეკონომიკისა და მდგრადი განვითარების სამინისტროს 

სსიპ - საზღვაო ტრანსპორტის სააგენტოს დირექტორი. 

 

სსიპ - განათლების ხარისხის განვითარების ეროვნული ცენტრის (შემდგომში - ცენტრი) 
წარმომადგენლები:  
ლაშა მარგიშვილი - უმაღლესი განათლების ხარისხის უზრუნველყოფის სამსახურის 

უფროსი; 

ლალი გიორგიძე - უმაღლესი სასწავლო დაწესებულებების ავტორიზაციის სამმართველოს 

უფროსი; 

გაგა გვენეტაძე - უმაღლესი საგანმანათლებლო დაწესებულებების ავტორიზაციის 

სამმართველოს კოორდინატორი; 

ანა გვრიტიშვილი - უმაღლესი საგანმანათლებლო დაწესებულებების ავტორიზაციის 

სამმართველოს კოორდინატორი.  

 

უმაღლესი საგანმანათლებლო დაწესებულების წარმომადგენლები:  
 
1. შპს მილენიუმ სასწავლო უნივერსიტეტი:  

 

დევი ხვედელიანი - რექტორის მოადგილე.  

 

2. სსიპ - სოხუმის სახელმწიფო უნივერსიტეტი : 

 

ზურაბ ხონელიძე - რექტორი; 

ნინო თოფურიძე - ადმინისტრაციის ხელმძღვანელი; 

რომეო გალდავა - ხარისხის უზრუნველყოფის სამსახურის უფროსი; 

ლარისა თაკალაძე - წარმომადგენლობითი საბჭოს სპიკერი. 

 

უმაღლესი საგანმანათლებლო დაწესებულებების ავტორიზაციის ექსპერტები  (შემდგომში - 
ექსპერტები): 
ნინო ღაღანიძე;  

ნიკოლოზ ფარჯანაძე;  

გოჩა თუთბერიძე;  

დავით ტეფნაძე.  

 

სხვა დამსწრე პირები: 
ქრისტინე გაბისონია - სტენოგრაფისტი; 

ელენე კაკაბაძე -  შპს თბილისის ჰუმანიტარული სასწავლო უნივერსიტეტის 

წარმომადგენელი. 

 

საბჭოს სხდომა დისტანციურ რეჟიმში დაიწყო 16:00 საათზე. საქართველოს განათლებისა 

და მეცნიერების მინისტრის 2010 წლის 1 ოქტომბრის №99/ნ ბრძანებით დამტკიცებული 

„საგანმანათლებლო დაწესებულებების ავტორიზაციის დებულების“ 74-ე მუხლის მე-4 

პუნქტის თანახმად, სხდომას უხელმძღვანელა საბჭოს თავმჯდომარემ, თამარ ზარანდიამ. 

საბჭოს თავმჯდომარემ შეამოწმა სხდომაზე დამსწრე საბჭოს წევრების რაოდენობა და 

დაადგინა, რომ საქართველოს განათლებისა და მეცნიერების მინისტრის 2010 წლის 1 

ოქტომბრის №99/ნ ბრძანებით დამტკიცებული „საგანმანათლებლო დაწესებულებების 

ავტორიზაციის დებულების“ 74-ე მუხლის მე-5 პუნქტის შესაბამისად, სხდომა 

უფლებამოსილია, რადგან მას ესწრება საბჭოს წევრების სიითი შემადგენლობის ნახევარზე 

მეტი. თავმჯდომარემ საბჭოს წევრებს მიუთითა დებულების 77-ე მუხლის მე-5 პუნქტის 

მოთხოვნაზე, რომლის მიხედვითაც, საბჭოს წევრი არ არის უფლებამოსილი, თავი 

შეიკავოს ხმის მიცემისგან. 

 

საბჭოს თავმჯდომარემ აღნიშნა, რომ საქართველოს მთავრობის 2020 წლის  23 მარტის  

№181-ე დადგენილებით დამტკიცებული ,,საქართველოში ახალი კორონავირუსის 

გავრცელების აღკვეთის მიზნით გასატარებელი ღონისძიებების“ მე-3 მუხლის მე-4 

პუნქტიც საბჭოს ანიჭებდა უფლებამოსილებას, რომ ავტორიზაციის დებულებით 

გათვალისწინებული ადმინისტრაციული წარმოებები განეხილა და გადაწყვეტილება 

მიეღო დისტანციურად, კომუნიკაციის თანამედროვე ელექტრონული საშუალებების 

გამოყენებით.  

 

 

სხდომის თავმჯდომარემ საბჭოს წევრებს გააცნო სხდომის დღის წესრიგი 

1. შპს მილენიუმ სასწავლო უნივერსიტეტში განხორციელებული მონიტორინგის 

შედეგების განხილვა; 

2. სსიპ - სოხუმის სახელმწიფო უნივერსიტეტის მიერ ავტორიზაციის რეკომენდაციების 

შესრულების შესახებ ანგარიშის განხილვა.  

 

 

საბჭოს თავმჯდომარემ, საბჭოს წევრებს, ცენტრის წარმომადგენლებსა და 

დაინტერესებულ მხარეს მიმართა, დღის წესრიგთან დაკავშირებით ხომ არ ჰქონდათ რაიმე 

შუამდგომლობა. ცენტრის წარმომადგენელმა, უმაღლესი განათლების ხარისხის 

უზრუნველყოფის სამსახურის უფროსმა ლაშა მარგიშვილმა საბჭოს წევრებს მოახსენა, რომ 

შპს მილენიუმ სასწავლო უნივერსიტეტმა  2020 წლის 18 მარტს გადმოაგზავნა ცენტრში 

ოფიციალური წერილი (ცენტრში რეგისტრაციის №307895), რომლითაც მოთხოვნილი იყო 

2020 წლის 23 მარტს ჩანიშნული საკითხის გადადება ახალი კორონავირუსის გავრცელების 

საფრთხის აღმოფხვრამდე და მათ წარმოდგენილი ჰქონდათ შესაბამისი არგუმენტაცია.  

 

ცენტრის წარმომადგენელმა აღნიშნა, რომ აღნიშნული წერილი გადაგზავნილ იქნა საბჭოს 

ყველა წევრისათვის. ამასთან, ლაშა მარგიშვილის განმარტებით, 2020 წლის 19 მარტს 

შემოსული წერილის საპასუხოდ ცენტრიდან დაწესებულებაში გაიგზავნა №309542 

წერილი, რომლითაც დაწესებულების წარმომადგენლებს განემარტათ, რომ საკითხის 

გადადების თაობაზე გადაწყვეტილებას იღებდა ავტორიზაციის საბჭო. ასევე, 

დაწესებულებას განემარტა, რომ მოქმედი კანონმდებლობის შესაბამისად,  მონიტორინგის 

ფარგლებში დაწესებული ადმინისტრაციული წარმოება უნდა დასრულდეს ექსპერტთა 

ჯგუფის შექმნის შესახებ ცენტრის დირექტორის ბრძანების გამოცემიდან  90 

კალენდარული დღის ვადაში. აღნიშნული ბრძანება ცენტრის დირექტორის მიერ 

დაწესებულებაში ექსპერტთა ჯგუფის შექმნისა და ვიზიტის თაობაზე გამოიცა 2020 წლის 

13 იანვარს. ცენტრის წარმომადგენლმა ასევე, აღნიშნა, რომ დაწესებულებას  განემარტა, 

რომ თუკი ავტორიზაციის საბჭო დააკმაყოფილებდა მათ შუამდგომლობას, საკითხის 

გადადება წარმოების ვადების გათვალისწინებით შესაძლებელი იყო მომხდარიყო 2020 

წლის 13 აპრილამდე. ამასთან, დაწესებულებას მიეწოდა ინფორმაცია, რომ ცენტრი 

უზრუნველყოფდა საბჭოს სხდომაზე მათ მონაწილეობას ელექტრონული საშუალების 

გამოყენებით. ლაშა მარგიშვილმა ასევე განმარტა, რომ ავტორიზაციის და აკრედიტაციის 

დებულებებში 2020 წლის 19 მარტს შევიდა შესაბამისი ცვლილებები, რომლის მიხედვითაც 

ცენტრი უფლებამოსილია  რომ წარმოებები, მათ შორის ექსპერტთა ჯგუფის მიერ 

დაწესებულების შეფასება, საგანმანათლებლო პროგრამების შეფასება, საბჭოს სხდომები 

ჩაატაროს ელექტრონული საშუალების გამოყენებით.  

 

ლაშა მარგიშვილმა აღნიშნა, რომ ცენტრის 2020 წლის 19 მარტის №309542 წერილის 

საფუძველზე, დაწესებულებამ დამატებით წარმოადგინა ცენტრში წერილი (ცენტრში 

რეგისტრაციის №309977) სადაც მოცემულია დაწესებულების დამატებითი არგუმენტაცია 

თუ რატომ არის საჭირო საკითხის განხილვის გადავადება. 

 

საბჭოს თავმჯდომარემ აღნიშნა, რომ მისი აზრით, შესაძლებელი იყო საკითხის გადადება 

სამართალწარმოების ვადის ფარგლებში, ისინი იცნობენ დაწესებულების პოზიციას, 

ცენტრის წერილს. ამასთან, მისი თქმით, ცენტრს არ ჰქონდა რაიმე შეზღუდვა, რომ ამ 

ფორმატითაც ჩატარებულიყო  სხდომა გადადების შემთხვევაშიც. 

 

საბჭოს წევრმა მორის შალიკაშვილმა სთხოვა დაწესებულების წარმომადგენელს 

დამატებით წარმოედგინა მათი პოზიცია. 

 

დაწესებულების წარმომადგენელმა შპს მილენიუმ სასწავლო უნივერსიტეტის რექტორის 

მოადგილემ, დევი ხვედელიანმა აღნიშნა, რომ ახალს ისინი ვერაფერს დაამატებდნენ, 

ცენტრში გადმოგზავნილი იყო წერილი, რის საფუძველზეც ითხოვდნენ საკითხის 

დროებით გადადებას. მან განმარტა, რომ არსებული მდგომარეობის გამო ვერ მოხერხდა 

ყველა თანამშრომლის პოზიციის შეჯერება და კონსულტაცია, რადგან ერთ-ერთი 

თანამშრომელი იმყოფებოდა იზოლაციაში, თანამშრომლის ოჯახის წევრიც გადაყვანილ 

იქნა მძიმე რეჟიმში.  

საბჭოს წევრმა მორის შალიკაშვილმა თქვა, რომ არსებობდა ბევრი კომუნიკაციის 

საშუალება და შესაძლებელი იყო, რომ უნივერსიტეტის წარმომდგენლები 

შეჯერებულიყვნენ  2-3 უნივერსიტეტის წარმომადგენელზე, რომლებიც გააჟღერებდნენ 

უნივერსიტეტის პოზიციას ამ ფორმატში საბჭოს წინაშე. მან თქვა, რომ საბჭოს წევრები 

დროში იყვნენ შეზღუდულები, რადგან საქმისწარმოების ვადა იყო 2020 წლის 13 

აპრილამდე. საბჭოს წევრი დაინტერესდა კომუნიკაციის რა საშუალებებს ელოდებოდნენ 

დაწესებულების წარმომადგენლები, როდესაც სავარაუდოდ ივლისამდე ვერ მოხდებოდა 

საბჭოს შეხვედრა, საბჭო კი კანონმდებლობას დაარღვევდა თუ საკითხის განხილვა 2020 

წლის 13 აპრილს გასცდებოდა. 

 

დაწესებულების წარმომადგენელმა დევი ხვედელიანმა საბჭოს წევრს უპასუხა, რომ ის არ 

ფლობდა ინფორმაციას, რომ ივნისამდე გადაიდება შეხვედრები. რაც შეეხება 

ადმინისტრაციულ წარმოებას ვადა იწურებოდა 2020 წლის 13 აპრილს, შესაბამისად, ისინი 

გეგმავენ ამ ვადებში კიდევ ერთხელ საბჭოს წინაშე წარდგენას, აღნიშნული მდგომარეობის 

გამო მათ ჰქონდათ წყვეტა, შესაბამისად, სჭირდებოდათ დრო, რომ შეხვედროდნენ, 

განეხილათ და შეჯერებულიყვნენ ერთიან პოზიციაზე მანამ სანამ საბჭოს წინაშე 

წარსდგებოდნენ. 

საბჭოს წევრმა ნუგზარ სხირტლაძემ დააფიქსირა მისი პოზიცია, რომ ის თანახმა იყო 

საკითხი გადადებულიყო. 

 

საბჭოს თავმჯდომარემ დააყენა შუამდგომლობა საკითხის განხილვა გადადებულიყო 2020 

წლის 10 აპრილამდე. საბჭოს წევრები ერთხმად შეთანხმდნენ პოზიციას, რომ საკითხის 

განხილვა გადადებულიყო 2020 წლის 10 აპრილამდე.  

 

შესაბამისად, საბჭოს თავმჯდომარემ საბჭოს წევრებს წარუდგინა სხდომის დღის ახალი 

წესრიგი: 

1. სსიპ - სოხუმის სახელმწიფო უნივერსიტეტის მიერ ავტორიზაციის რეკომენდაციების 

შესრულების შესახებ ანგარიშის განხილვა.  

 

საბჭომ ერთხმად დაამტკიცა შეცვლილი დღის წესრიგი. 

1. სსიპ - სოხუმის სახელმწიფო უნივერსიტეტის ავტორიზაციის რეკომენდაციების 

შესრულების შესახებ ანგარიშის განხილვა 

 

ცენტრის თანამშრომელმა ზუმის (Zoom Meeting) საშუალებით ჩართო სსიპ- სოხუმის 

სახელმწიფო უნივერსიტეტის  წარმომადგენლები.  

 

სხდომის თავმჯდომარემ თამარ ზარანდიამ დაწესებულების წარმომადგენლებს მიმართა, 

ხომ არ ჰქონდათ საბჭოს წევრების მიმართ აცილება, წარმომადგენელმა დაადასტურა, რომ 

საბჭოს წევრების მიმართ აცილება არ ჰქონია. 

 

საბჭოს თავმჯდომარემ მიმართა საბჭოს წევრებს, დაედასტურებინათ, რომ იცნობდნენ 

დაწესებულების მიერ წარმოდგენილ ანგარიშს და მასზე თანდართულ დოკუმენტაციას. 

საბჭოს წევრებმა დაადასტურეს, რომ იცნობდნენ საქმის მასალებს.  

 

საბჭოს თავმჯდომარემ მიმართა დაწესებულების წარმომადგენლებს, რომ მათ საბჭოს 

წევრებისათვის წარედგინათ ანგარიში ავტორიზაციის ექსპერტთა ჯგუფის მიერ 

შემუშავებული რეკომენდაციების გათვალისწინების თაობაზე.  

 

უნივერსიტეტის რექტორმა, ზურაბ ხონელიძემ საბჭოს წევრებს მოახსენა, რომ მათ 

გაიზიარეს ექსპერტთა რეკომენდაციები, რეკომენდაციების დიდი ნაწილი უკვე 

დაძლეული იყო, ასევე, გრძელდებოდა გარკვეული პროცესებიც ამ მიმართულებით. მან 

განმარტა, რომ უსდ-ს მისიიდან გამომდინარე, სამშვიდობო განათლებასთან 

დაკავშირებით შექმნეს სამშვიდობო განათლების კვლევითი ცენტრი, სადაც იყო 3 

მიმართულება: კონფლიქტოლოგია, რეგიონული პოლიტიკა, აფხაზეთით კვლევები და 

მესამე, ის ინოვაცია, რომელიც საქართველოს მონაპოვრად იქცა, საერთაშორისო 

უფლებების ახალი ფორმა და დიპლომატიის ახალ სახეობა -  საუნივერსიტეტო 

დიპლომატია. უნივერსიტეტის რექტორმა აღნიშნა, რომ ამ მიმართულების ფარგლებში 

ისინი შექმნიდნენ ახალ საგანმანათლებლო პროგრამას და აკრედიტაციის პროცესში ის 

იქნებოდა სამ ენოვანი. მან აღნიშნა, რომ ეს იყო სიახლე არა მხოლოდ ქართულ 

საგანმანათლებლო სივრცეში არამედ ზოგადად საგანმანათლებლო სივრცეში.  

 

რაც შეეხება ინფრასტრუქტურას, რექტორმა განმარტა, რომ მათ შეძლეს ბიზნესისა და 

ეკონომიკის მიმართულების ერთი სართულით გაფართოება. ასევე  გეგმავდნენ 3 

სართულზე სარემონტო სამუშაოებს. მათ ბაზრის კვლევა უკვე დაასრულეს, ჰქონდათ 

ახალი ხარჯთაღრიცხვა. პლაგიატთან დაკავშირებით მან თქვა, რომ შეიძინეს პოლონური 

პროგრამა, ხელშეკრულება დაიდო 3 წლით. როდესაც ნაშრომები გაგზავნეს 

შესამოწმებლად, ამ პროგრამამ 150 ნაშრომიდან 44 უკან დააბრუნა გადასამოწმებლად. 

დაწესებულების წარმომადგენლის თქმით, ასევე  იყო გაცემული რეკომენდაცია 

საბუნებისმეტყველო მიმართულების მხარდაჭერის ღონისძიებების განხორციელების 

მიმართულებით, შესაბამისად, განახლდა ფარმაციისა და ქიმიის სასწავლო 

ლაბორატორიები.  აღნიშნული განახლებას პოზიტიურად აფასებდნენ დარგის 

სპეციალისტები. დაწესებულების წარმომადგენელმა დაამატა, რომ მათ ასევე, შესაბამისი 

ცვლილებები შეიტანეს  სტრატეგიული განვითარების გეგმებში. 

 

საბჭოს თავმჯდომარემ სთხოვა დაწესებულების წარმომადგენელს ესაუბრა იმის შესახებ, 

თუ რა ცვლილებები განხორციელდა, რეკომენდაციიდან გამომდინარე,  

საგანმანათლებლო პროგრამებთან დაკავშირებით. 

დაწესებულების წარმომადგენელმა საბჭოს თავმჯდომარეს უპასუხა, რომ 

დაწესებულებაში განახლდა ლიტერატურა, რაც შეეხება საგანმანათლებლო პროგრამებს 

2019 წელს სამაგისტრო საგანმანათლებლო პროგრამებმა გაიარეს აკრედიტაციის პროცესი, 

შესაბამისად, ავტორიზაციის ექსპერტთა რეკომენდაციები თავისთავად იყო განხილული 

და გამოსწორებული. გარდა ამისა, მან თქვა, რომ რიგ საგანმანათლებლო პროგრამებში იყო 

მოთხოვნა გაეძლიერებინათ ინგლისურ ენოვანი კომპონენტები მაგისტრატურის მისაღებ 

გამოცდებზე. შესაბამისად, სამაგისტრო და სადოქტორო საგანმანათლებლო პროგრამის 

მისაღებ გამოცდებზე ინგლისური ენის კომპონენტი გახადეს სავალდებულო, რიგ 

საგანმანათლებლო პროგრამებში დაამატეს ინგლისურ ენოვანი სასწავლო კურსები,  

ცვლილებები შევიდა საგანმანათლებლო პროგრამების შემუშავების პროცედურებში, 

სამაგისტრო და სადოქტორო საგანმანათლებლო პროგრამების ნაშრომის დაცვის 

პროცედურებში, პლაგიატის წესის მიღების შემდეგ, თუ როგორ ხდება პლაგიატის 

აღმოჩენა, ნაშრომის დაბრუნება და ა.შ. ყველაფერი ეს აისახა მათ საგანმანათლებლო 

პროგრამებში. 

 

საბჭოს თავმჯდომარემ სთხოვა დაწესებულების წარმომადგენელს ესაუბრა იმის შესახებ 

თუ რა განხორციელდა უნივერსიტეტში კვლევის ინტერნაციონალიზაციის 

მიმართულებით. 

 

დაწესებულების წარმომადგენელმა აღნიშნა, რომ მათ გააჩნდათ კვლევითი 

მიმართულების დეპარტამენტი, რომელსაც სტრატეგიულ გეგმაშიც ეწერათ ამ 

მიმართულებით განვითარება, გარდა ამისა, ჩართული იყო საგარეო საქმეთა სამსახური, 

ფინანსურად გამოყოფილი იყო ბერკეტები, ოპტიმიზაციის შედეგად 7 ფაკულტეტიდან  

ამჟამად 5 ფაკულტეტი ფუნქციონირებს, მოხდა ფაკულტეტების გამსხვილება. 

შესაბამისად, ფაკულტეტებმა წარმოადგინეს ბიუჯეტები, სადაც ჩადებული იყო კვლევების 

ინტერნაციონალიზაციის კუთხით გარკვეული სახსრები და რაც აისახა საერთო 

ბიუჯეტში. 

 

უნივერსიტეტის რექტორმა აღნიშნა, რომ აფხაზეთში ჩატარებული ე.წ. არჩევნების 

შედეგები პირველადი მონაცემებით იძლეოდა ოპტიმიზმის საშუალებას. არჩეული 

კანდიდატი მათთვის ყველაზე ოპტიმალური იყო, რადგან, მათ ჰქონდათ პირადი 

კონტაქტები აღნიშნულ კანდიდატთან და ასევე, აქვთ მასთან კომუნიკაციის მონახაზი, 

რომლის შესახებ ცენტრალური ხელისუფლება საქმის კურსშია. რექტორმა თქვა, რომ 

გარდა საგანმანათლებლო დატვირთვისა უნივერსიტეტს ჰქონდა სხვა მისია და ფუნქციაც. 

 

საბჭოს წევრი მორის შალიკაშვილი დაინტერესდა მეშვიდე სტანდარტში გაცემულ 

რეკომენდაციასთან დაკავშირებით, კერძოდ, სსსმ პირებისათვის ამ სტანდარტის 

მოდერნიზაციის კუთხით რა გაკეთდა.  

 

დაწესებულების წარმომადგენელმა საბჭოს წევრს უპასუხა, რომ მათ გაითვალისწინეს 

ექსპერტთა რეკომენდაცია მეშვიდე სტანდარტთან დაკავშირებით. კერძოდ, 2019 წელს 

ლიფტები მოიყვანეს შესაბამის ფორმატში. ისინი ყველგან ცდილობდნენ დაეცვათ ფორმა, 

რაც გათვალისწინებული იყო სსსმ პირებისთვის და რიგ-რიგობით აკეთებდნენ რემონტს. 

ხოლო აღნიშნული სტანდარტით გათვალისწინებული  დანარჩენი პირობები 

გათვალისწინებულია. 

 

საბჭოს წევრმა მაია მანწკავამ თქვა, რომ  2019 წლის ბოლოს შოთა რუსთაველის ეროვნული 

სამეცნიერო ფონდის მიერ გამოცხადდა კონკურსი 2 მიმართულებით, რომელიც მოიცავდა 

კვლევებს საზღვრისპირა მაცხოვრებლებისა და უნივერსიტეტების ჩართულობით. ის 

დაინტერესდა თუ ჩაერთნენ ისინი ამ პროცესში. 

 

დაწესებულების წარმომადგენელმა საბჭოს წევრს უპასუხა, რომ ისინი, რა თქმა უნდა 

იყვნენ, ჩართულები იყვნენ ამ კონკურში, ამ მიმართულებით მოპოვებული ჰქონდათ 2 

გრანტი. აღნიშნული კონკურსის ფარგლებში სულ 3 პროექტი დაფინანსდა, მათ შორის 

ორში მათ გაიმარჯვეს. 

 

საბჭოს თავმჯდომარემ კენჭისყრაზე დააყენა სსიპ - სოხუმის სახელმწიფო  

უნივერსიტეტის მიერ ავტორიზაციის რეკომენდაციების შესრულების შესახებ ანგარიშის 

ცნობად მიღების საკითხი. 

 

კენჭისყრის შედეგი: 

მომხრე - 10 

წინააღმდეგი - 0 

 

გადაწყვეტილება: 

საქართველოს განათლებისა და მეცნიერების მინისტრის 2010 წლის 1 ოქტომბრის №99/ნ 

ბრძანებით დამტკიცებული „საგანმანათლებლო დაწესებულებების ავტორიზაციის 

დებულების“ 79-ე მუხლის მე-6 პუნქტის შესაბამისად, ცნობად იქნეს მიღებული სსიპ - 

სოხუმის სახელმწიფო უნივერსიტეტის (ს/კ: 205224700) მიერ წარმოდგენილი 

ავტორიზაციის რეკომენდაციების შესრულების შესახებ ანგარიში. 

 

 

დღის წესრიგით გათვალისწინებული ყველა საკითხის განხილვის შემდეგ სხდომა 

დაიხურა 16:40 საათზე. 

 

თავმჯდომარე: 

 

თამარ ზარანდია  

 

 

მდივანი: 

 

თამარ ლაღიძე 

